
Հայաստանի Հանրապետության կառավարությունը որոշում է.

Հայաստանի Հանրապետության Շիրակի մարզպետի տեղակալ Սեյրան Պետրոսյանին հատկացնել 3-սենյականոց ծառայողական բնակարան՝ «Հայաստանի Հանրապետության 2011 թվականի պետական բյուջեի մասին» Հայաստանի Հանրապետության օրենքի N 1 հավելվածի 06 բաժնի 01 խմբի 01 դասի «01.Բնակարանային շինարարություն» ծախսային ծրագրով նախատեսված միջոցների հաշվին` Հայաստանի Հանրապետության Շիրակի մարզի Գյումրի քաղաքում կառուցվող բազմաբնակարան շենքերից:

ՀՀ քաղաքաշինության նախարար Վարդան Վարդանյան
ՀԻՄՆԱՎՈՐՈՒՄ
ՙՙՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶՊԵՏԻ ՏԵՂԱԿԱԼ ՍԵՅՐԱՆ ՊԵՏՐՈՍՅԱՆԻՆ ԾԱՌԱՅՈՂԱԿԱՆ ԲՆԱԿԱՐԱՆ ՀԱՏԿԱՑՆԵԼՈՒ ՄԱՍԻՆ՛՛ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
	
	Իրավական ակտի հիմնավորումը

	1.
	Անհրաժեշտությունը

	
	     “Հայաստանի Հանրապետության Շիրակի մարզպետի տեղակալ Սեյրան Պետրոսյանին ծառայողական բնակարան հատկացնելու մասին” Հայաստանի Հանրապետության կառավարության որոշման ընդունումը պայմանավորված է Սեյրան Պետրոսյանի բնակարանային պայմանների բարելավման խնդրի կարգավորման անհրաժեշտությամբ:

	2.
	Ընթացիկ իրավիճակը և խնդիրները

	
	ՀՀ Շիրակի մարզպետի տեղակալ Սեյրան Պետրոսյանը մարզում ղեկավար պաշտոններ զբաղեցնում է Հայաստանի Հանրապետության անկախության առաջին տարիներից: Աշխատանքային կենսագրությունը կապելով հայրենի տարածաշրջանին, սկզբում Աշոցքի շրջխորհրդի գործադիր կոմիտեի նախագահի, հետո` մարզպետարանների ստեղծման առաջին օրից մարզպետարանի քարտուղարի, այնուհետև մարզպետի տեղակալի, շուրջ 9 ամիս մարզպետի պաշտոնակատարի պաշտոններում աշխատելով, Ս.Պետրոսյանը իրավմամբ իր գործունեությամբ ուրույն ներդրում է ունեցել երկրաշարժի հետևանքների վերացման, մարզի տարածքային կառավարման և տեղական ինքնակառավարման մարմինների կայացման և համաչափ զարգացման բարդ գործում: Անձամբ ներգրավված լինելով, ավելին, մեծամասամբ անձամբ ղեկավարելով քաղաքացիներին բնակարաններով ապահովման գործընթացները, նա առ այսօր չունի բնակարան և ապրում է վարձով: 

	3.
	Կարգավորման նպատակը և բնույթը

	
	     Որոշման նախագծով առաջարկվում է 
Հայաստանի Հանրապետության Շիրակի մարզպետի տեղակալ Սեյրան Պետրոսյանին հատկացնել 3-սենյականոց ծառայողական բնակարան՝ ՀՀ 2011 թվականի բյուջեով նախատեսված հատկացումների հաշվին Հայաստանի Հանրապետության Շիրակի մարզի Գյումրի քաղաքում կառուցվող բազմաբնակարան շենքերից :

   

	4.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության քաղաքաշինության նախարարության կողմից:

	5.
	Ակնկալվող արդյունքը

	 
	Որոշման ընդունմամբ ակնկալվում է կարգավորել Սեյրան Պետրոսյանի բնակարանային պայմանների բարելավման խնդիրը:



ՀՀ քաղաքաշինության նախարար Վարդան Վարդանյան

ՙՙՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶՊԵՏԻ ՏԵՂԱԿԱԼ ՍԵՅՐԱՆ ՊԵՏՐՈՍՅԱՆԻՆ ԾԱՌԱՅՈՂԱԿԱՆ ԲՆԱԿԱՐԱՆ ՀԱՏԿԱՑՆԵԼՈՒ ՄԱՍԻՆ՛՛ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

“Հայաստանի Հանրապետության Շիրակի մարզպետի տեղակալ Սեյրան Պետրոսյանին ծառայողական բնակարան հատկացնելու մասին” Հայաստանի Հանրապետության կառավարության որոշման նախագիծն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն առաջանում:  

ՙՙՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶՊԵՏԻ ՏԵՂԱԿԱԼ ՍԵՅՐԱՆ ՊԵՏՐՈՍՅԱՆԻՆ ԾԱՌԱՅՈՂԱԿԱՆ ԲՆԱԿԱՐԱՆ ՀԱՏԿԱՑՆԵԼՈՒ ՄԱՍԻՆ՛՛ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	“Հայաստանի Հանրապետության Շիրակի մարզպետի տեղակալ Սեյրան Պետրոսյանին ծառայողական բնակարան հատկացնելու մասին” Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտություն չի առաջանում: 

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել


ՀՀ քաղաքաշինության նախարար Վարդան Վարդանյան












